
GWANNI BNIEDEM HIELES

Alla hu prezenti f’kull sitwazzjoni tal-hajja taghna. Kultant nindunaw bih, imma hafna drabi
ma naghtux kas. Meta tigri xi haga straordinarja, mhix tas-soltu, jew fil-pozittiv jew fin-
negattiv, nistghu nsibuh jekk infittxuh jew nistghu nhossuna ahna 1-protagonisti, i¢c-centru ta’
dak li gara. Jekk fil-pozittiv ghax mertu taghna, jekk fin-negattiv ghax ahna vittma, ghax xi
hadd insiena u telagna. U l-istorja tal-familja li geghdin infakkru u nic¢c¢elebraw illum mhix
ghajr l-istorja tal-prezenza ta’ Alla fid-diffikultajiet, fil-hajja normali u fil-mumenti sbieh.

Tahsbu li ma kienx diffi¢li ghal Elizabatta u ghal Zakkarija jghixu ghal zmien twil fl-istennija
ta’ tarbija, huma li kienu dagshekk qrib tat-Tempju ta’ Gerusalemm? Hi kienet gejja mit-tribu
tas-sacerdoti u hu kien sacerdot. Kienu jafu illi jekk id-dixxendenza tal-Messija setghet xi
darba jew ohra tmiss mill-boghod jew mill-qrib mal-familja taghhom, kien mehtieg illi
jkollhom wild. Tahsbu li Zakkarija u Elizabetta ma qalghux problemi ta’ relazzjoni
bejniethom? Tahsbu li ma kellhomx problemi ta’ x’inhuma jghidu n-nies? Tahsbu li ma
kellhomx diffikulta ta’ kif iharsu lejhom is-sacerdoti u n-nies importanti li kienu jafu, li forsi
kienu hbieb taghhom? Tahsbu li ma kellhomx diffikulta ta’ kif se jispjegaw il-haga mal-graba
u I-hbieb taghhom, kull darba li wi¢¢ imb wié¢ jiltagghu ma’ din id-diffikulta?

Min minna m’ghandux problemi? Fejn hu Alla fid-diffikulta li gieghed tghix bhalissa? Alla
gieghed hemm! Meta Zakkarija jinfexx ikanta dik il-profezija sabiha tal-Benedictus (Lq 1:67-
79), hu jfahhar lil Alla, jipprofetizza, jara minn gabel xi tfisser il-hniena ta’ Alla. Xi tfisser il-
hniena ta’ Alla fid-diffukulta li bhalissa int ghaddej minnha? Fejn hu Alla? Fejn hi l-prezenza
tieghu fl-inkwiet, fin-nuqqas ta’ rqad, fid-diffikulta u 1-problema illi ma tistax tehles minnha?
Fejn hu gieghed? U Zakkarija, f’din il-profezija sabiha, jindikalna tliet modi kif Alla jkun
prezenti fid-diffikultajiet u fil-problemi taghna.

L-ewwel u gabel kollox, Zakkarija jghidilna b’mod sabih u b’mod c¢ar li Alla jehlisna u fuq
kollox jaghtina 1-helsien mill-biza’. Huma liema huma d-diffikultajiet, il-problemi tal-familja,
il-biza’ huwa element komuni kwazi f’kull diffikulta li nghaddu minnha.

Imma minn xiex jehlisna iktar? Kif jaghmel hniena maghna Alla? Fi kliem iehor, kif Johanan
(‘il-hniena ta’ Alla’) ghamel hniena maghna? Kif hu prezenti fil-diffikulta li int qed tghix
bhalissa? Fi kliem Zakkarija, Alla hu prezenti bis-sostenn u bil-kumpanija tieghu. Alla ma
jhalli qatt lill-bniedem, tant li Zakkarija jghidilna li jibqa’ maghna, gqieghed maghna.

U I-mod l-iehor kif Alla jaghmel hniena maghna fid-diffikultajiet li ghaddejjin minnhom
bhalissa — il-prezenza ta’ Johanan, ta’ Gwanni, tal-hniena ta’ Alla f’hajjitna bhalissa — hu li
Alla jaghtina I-mahfra tal-htijiet.

Dawn huma t-tliet modi li nsibu fil-Benedictus. Jekk ahna nirriflettu sewwa, insibuhom fl-
gheruq ta’ kull problema li jghaddi minnha I-bniedem. F’kull problema li nghaddu minnha int
u jien hemm il-biza’, u Alla qed iwieghdek il-helsien mill-biza’. F’kull problema li nghaddu
minnha jien u int hemm is-solitudni: inhossni abbandunat, mitlug, mhux biss mill-ohrajn
imma hafna drabi minn Alla; u Zakkarija jizgurana li Alla huwa maghna. F’kull problema li



nghaddu minnha hafna drabi nispi¢caw biex nitfghu I-htija jew fugna nfusna jew fuq in-nies
ta’ madwarna — is-sens gawwi ta’ htija li nghixu — u Zakkarija jweghedna l-mahfra tad-
dnubiet.

Harsu lejn il-figura ta’ Gwanni. Il-weghda ta’ Zakkarija (Johanan) hija Gwanni, hija I-
persuna tieghu. Harsu lejh... araw kienx bniedem hieles! L-ewwel liberta li kellu Gwanni
kienet sahansitra minn missieru, li kien parti mill-‘establishment’ ta’ dak iz-zmien, is-
sacerdozju, it-Tempju, ir-religjon, il-Gudajizmu korrott li kien jghix dak fih dak iz-zmien, il-
kult Gudajku, il-kult Lhudi. Kollox idur mal-flus, korruzzjoni shiha tant illi s-Sacerdot il-kbir,
bhal Kajfa, Anna, biex jigi elett kien jikkorrompi lir-Rumani. Altru li ma kinitx sejha ta’ Alla.
Altru li kienet sempliciment setgha u poter. U Gwanni, il-hieles, il-liberu... x’jaghmel? Hu li
kellu d-dritt — ma ninsewx li s-sacerdozju Lhudi mibni mhux fuq is-sejha diretta ta’ Alla
imma fuq in-nisel — li jkun sacerdot tat-Tempju, jitbieghed mit-Tempju, jehodha kontra r-
ritwalizmu, kontra 1-formalizmu, kontra dak li hu estern. Bniedem hieles sahansitra mir-rabta
ma’ ommu u ma’ missieru li tant xtaqu, li tant bata ghalih.

Gwanni kien liberu ghax dak li kien ihoss, il-valuri li kien jemmen fihom, jew ahjar I-
ispirazzjonijiet ta’ Alla li kienu jiguh, kien jghidhom minghajr biza’ ta’ hadd u ta’ xejn.
Sahansitra hieles anki minn Erodi, hieles anki mill-mewt tieghu, mill-hajja tieghu, mill-gisem
tieghu.

Minn xiex kien aktar hieles Gwanni? Ma kienx se joqghod jaghti kas kif iharsu lejh in-nies,
x’se jghidu n-nies fuqu, hux se jikkritikawlu hwejgu, il-livell ta’ ghajxien tieghu, id-dar
sabiha jew kerha tieghu. X helsien! U hafna mill-problemi taghna huma marbuta ma’ dan in-
nuqgqas ta’ helsien. Alla jrid jehilsek, Alla jrid jehlisna!

X’ma kienx hieles mill-biza’ Gwanni, li sahansitra jigi maqtul fuq hmerija! Imma anki minn
dik kien hieles. Mur gib lili jew lilek tigi kkundannat u maqtul fuq kapric¢ ta’ tfajla! Anki
minn dik kien hieles!

Kemm ghandna bzonnha din il-liberta fil-hajja taghna! Kemm nghixu mxekklin mill-gudizzji
tal-ohrajn! Kemm nghixu bid-dellijiet jigru warajna binhar u billejl! Kemm nghixu bin-
nuqqas ta’ helsien ta’ x’se jghidu l-ohrajn fugna u kultant ta’ kif jahsibha Alla fuqgi! Kemm
nghixu b’nuqqas ta’ libertd! Ghandniex bzonnu lil Gwanni llum! Ghandniex bzonn ta’
Johanan, illi Alla jaghmel hniena maghna llum!

Imma kif iktar Alla jaghmel hniena maghna llum? Mhux biss billi jehlisina, imma bi¢-
certezza tal-kumpanija kontinwa tieghu fil-hajja taghna. Alla gieghed maghna kontinwament
tul hajjitna u dan sa mill-bidu nett tat-tnissil u t-twelid tieghu. Interessanti z-zifna li ghamel
Gwanni fi hdan Elizabetta, meta jiltaga’ ma’ dak li kellu jiltaga’ mieghu (ara Lq 1:41). Marija
hi I-Arka 1-gdida li ggorr fiha lill-istess Kelma ta’ Alla. Dik iz-zifna li ghamel Gwanni fil-guf
ta’ Elizabetta, l-istess zifna li ghamel David quddiem 1-Arka (ara 2 Sam 6:14-22), hu u
jehodha fit-tempju fil-belt ta’ Sijon, hija z-zifna li jien u int ukoll nixtiequ naghmlu f’hajjitna,
il-ferh li jien u int ukoll tant nixtiequ fil-hajja taghna... li nghid: “Iva, hekk nixtieq li tkun
hajti”. Hi zifna li ghandna bzonnha: il-ferh, I-hena li ghandna bzonnu lkoll kemm ahna fil-
hajja taghna.

Kif kienet aktar cara fil-hajja ta> Gwanni l-kumpanija kontinwa ta’ Alla? Gwanni jitlaq fid-
dezert ghax il-formalizmu u r-ritwalizmu, dak li jidher minn barra, I-azzjonijiet wahidhom ma
kinux bizzjjed biex jidhol f’intimita profonda mal-Hallieq tieghu. Kellu bZonn il-mumenti fis-



skiet biex jaghraf illi hajtu tibda, tkompli u tispi¢¢a mhux wahidha tperper, ghax hadd minna
mhu awtosuffi¢jenti. Ara kemm nimmaginaw ahna li l-problemi nistghu nsolvuhom ahna
biss; ara kemm nimmaginaw li t-tajjeb taghna nistghu naghmluh ahna biss; ara kemm
nimmaginaw li n-nifs taghna, is-sahha taghna jiddependu kollha minna! Imma hija kollha
kemm hi immaginazzjoni. Ghandna bzonn il-mumenti tal-kwiet, il-mumenti tad-dezert illi
fihom nindunaw li m’ahniex mitlugin f’dinja abbandunata, kulhadd merhi ghal rasu... u min
jiflah, ihawwel; min jiflah, jeghleb lil min ma jiflahx. Ma ahniex hekk: ahna kollha kemm
ahna wlied mahbubin tal-istess Missier, ahwa ta’ xulxin. Din tfisser il-kumpanija ta’ Alla fil-
hajja ta’ kull wiehed u wahda minna. Din tifisser ‘Johanan’ fil-hajja taghna.

Kif urieha aktar Gwanni din il-kumpanija ta’ Alla f’hajtu? Kemm-il darba jibghat Gwanni
lid-dixxipli jistagsu: “Morru staqsuh jekk hux hu” (ara Mt 11:2-3). X’ghamel Gwanni meta
Itaga’ mieghu? Tant gharfu li qal: “Jehtieg nickien jien biex jikber hu, jehtieg ninzel jien biex
jitla’ hu, nonqos jien biex jikber hu” (ara Gw 3:30). Fejn? Fija! Fil-persuna tieghu, mhux xi
mkien iehor, jickien hu biex jikber Gesll. X’ma kienx marbut Gwanni mal-persuna ta’ Gest!

Tghiduli: dan kif jaffettwa l-problema taghna? U zgur li jaffettwa l-problema taghna!
Immagina taffronta l-problema wahdek, jew inkella tkun konvint mill-fiduc¢ja tieghek f’Alla.
Ghaddej minn xiex int ghaddej, immagina ftit x’differenza taghmel fil-hajja tieghek. Ara kif
Zakkarija fil-profezija tieghu, jew ahjar Alla permezz tal-kelma tieghu, qed jurina kif jista’
jaghmel hniena maghna.

Imma mhux biss. Alla jaghmel hniena maghna bil-mahfra tal-htijiet. Kemm nghixu bis-sens
tal-htija 1-hin kollu! Ha ngibilkom ezempju semplici hafna. Gejt mix xoghol, wara gurnata
ma tarax it-tfal, u diga konxjament jew inkonxjament ma thossokx sew ghax ged tahdem
ghalihom imma qed tonqoshom fl-istess wagqt. It-tifel jew it-tifla jitolbok xi haga u int
minhabba s-sens tal-htija: ‘Iva, mela le!’, anki jekk imbaghad fil-fond ta’ gqalbek ma tagbilx,
imma ghandek is-sens tal-htija ghax tipprova tpatti ghan-nuqqas ta’ prezenza.

Kemm nghixuh is-sens tal-htija! Meta tigri xi haga li ma xtaqthiex... 1-ewwel espressjoni li
tohrog minn fommna: ‘X’ghamilt hazin?’. Kemm nghixu bis-sens ta’ htija, il-hin kollu! U
San Gwann jaghtina ¢-certezza illi Alla lilna jhobbna bis-serjeta. Alla ma jhobbx lill-bnedmin
bhalma I-bnedmin ihobbu lill-bnedmin. Alla jhobb lill-bnedmin bis-serjeta.

U dan kif urieh Gwanni? B’hajtu! Qatt indunajtu intom x’relazzjoni kellu ma’ Erodi li
Gwanni kien jikkundanna u jippunta subghajh lejh il-hin kollu? Gwanni kien jikkundanna 1-
htija ta’ Erodi, kien jikkundanna kontinwament id-dnub ta’ Erodi, imma qatt ma kkundanna
lil Erodi, tant li kien hemm rabta u sintonija bejniethom. Xi jfisser dan? Il-mahfra ta’ Alla.
Lill-midneb Alla dejjem isalvah, jiggustifakah, jirrispettah u jhobbu. Lid-dnub dejjem
jikkundannah, lid-dnub dejjem jghajjtlu b’ismu. Kemm inhawduhom flimkien dawn fil-hajja
ta’ kuljum!

X’taghmel meta bintek jew ibnek jizbalja, meta Zewgek jew martek tizbalja? Lil min
tikkundanna: il-hazen jew il-persuna? Xi tfisser il-mahfra ta’ Alla? Alla jahfer! Kemm
ghandna bzonnha l-mahfra ta’ Alla! In-nugqas ta’ mahfra hu prezenti fl-origni ta’ hafna mill-
problemi. Il-psikjatri kollha kemm huma jagblu illi fil-bidu nett tad-disturbi mentali hemm
in-nugqas tal-mahfra: jew taghna nfusna jew ta’ haddiehor. U mhux dejjem ikollna I-kapacita
li nahfru lill-ohrajn u lilna nfusna. Minn fejn se ngibuha din il-kapacita jekk mhux ghax Alla
jaghmel hniena maghna!



Ejew inharsu lejn dan il-persunagg u nghidulu: ‘Urina fejn hu Gesu!’, hu li gie biex juri fejn
hu Gest. ‘Urina fejn hu Alla fil-hajja taghna! Thalliniex nitbieghdu minn Alla, thalliniex
infittxu lil Alla darba kultant, Alla tal-okkazjoni. Thalliniex infittxu lil Alla fil-festa’. Alla
mhux tal-festi — hu ta’ dawk ukoll — imma l-ewwel u qgabel kollox hu Alla ferjali, Alla tal-
hajja ta’ kuljum... Alla ta’ filghodu, tal-facendi, Alla tax-xoghol, Alla tal-hbiberiji, Alla tar-
relazzjoni, Alla tar-relazzjonijiet mat-tfal: Alla taghna hu Alla prezenti. Ejjew nitolbuh lil dan
il-qaddis biex jghinna ma nnehhu gatt mill-vizjoni ta’ ghajnejna I-prezenza ta’ dak li jhobbna
tassew.

Jekk Alla jrid, f’Ottubru se nibdew Pjan Pastorali. Se nippruvaw flimkien, il-poplu Ghawdxi
kollu, infittxu naghmlu din il-mistogsija: Imma Alla fejn hu f’hajti? Imma Alla xi jrid minna?
Imma Alla kif jista’ jghin biex hajti tkun ahjar? B’xorti hazina, ahna ghandna l-percezzjoni li
meta jidhol Alla, itaqqallek hajtek, jaghmilhielek aktar pezanti. Jahasra, x’idea zbaljata
ghandna ta’ Alla! X’idea differenti jaghtina Gwanni ta’ Alla!

Ejjew nitolbuh lil Gwanni llum, f’din il-festa tieghu u taghkom, tieghu u taghna lkoll, biex
jaghtina 1l-qawwa, il-kapacita, l-ghajnejn tajbin biex nindunaw, jew ahjar nitghallmu
nindunaw, fejn hu Alla fis-sitwazzjonijiet ordinarji u straordinarji tal-hajja taghna ta’ kuljum.



